
КІРІСПЕ
     Тақырыптың өзектілігі. Қазақ старшындары өз заманының ерекше тұлғалары. Олар өз ар-ожданымен әкімшілік-шаруашылық қызметін жүзеге асыруда өзгешеленді. Старшындар институты жалпы түркі тілдес кеңістіктегі әлеуметтік топтың, оның ішінде билеуші топтың ішінен дараланғаны белгілі. Қазақ старшындары қоғамдағы әлеуметтік-шаруашылық істе ұрпақтар даналығы мен терең білімін меңгерген билік жүргізуші топтың бір буынын құрады. Халықтық билік жүргізу дәстүрін шебер қолдана білу, басқарушылық қасиетімен халық алдында өзін көрсете алу, халықтың тарихы мен тұрмыс-тіршілігін жетік игеру старшындардың қоғам алдыңдағы беделіне оң ықпал етті. 
Қазақ қоғамында старшындар институты өте маңызды рөл атқарды. Олар қазақ билігінің негізгі ұйытқысы және байланыстырушы буыны болып табылды. Сондықтан да старшындар институты қазақ қоғамында өте ұзақ өмір сүрген институт ретінде өміршендік танытты. 
Старшындар институты патшалық Ресей үстемдігі тұсында қазақ қоғамының саяси-басқару институтының бір буыны. Олар қазақ қауымдарында әкімшілік, шаруашылық және реттеушілік міндеттерін жүзеге асырды. Старшындар тобының қуаты мен ықпалы едәуір дәрежеде оның мүшелерінің маусымдық көшіп-қонуды ұйымдастыру, ел ішіндегі дау-жанжалдарды шешу, қауымдардың мүдделерін өзге қауым алдында қорғай білуі сияқты жеке қадір-қасиетіне де байланысты болды.
Қазақ старшындары жергілікті үстем тап өкілдерінің ішіндегі саны жағынан ең көп және қуатты әлеуметтік топтардың бірі. Олардың билігі жергілікті жердің барлық басқару буындарында кездесті және іс жүзінде отарлық жағдайдағы қазақ қауымының негізгі билігі осы старшындардың қолында шоғырланды. 

Қазақ старшындары жергілікті басқару аппаратының төмеңгі сатысы болып табылатын ауылдық қауымның басшылығында тұрды. Сондықтан да старшындар сатылы билік жүйесінде – кіші әкімшілік қызметкерлер ретінде саналды. ХIХ ғасырдың 20-шы жылдарында қазақ қоғамында жүргізілген әкімшілік-саяси реформаларының нәтижесінде старшындар институтына іргелі өзгерістер енгізілді. Осы кезеңде патша өкіметі қазақтың белгілі ру ақсүйек өкілдерін өздерінің өлкедегі жүргізген отаршылдық саясатына тарту мақсатында старшындық атақты марапат түрінде көптеп таратуды қолға алды. Сөйтіп, патша өкіметі қазақ қоғамындағы старшындық атақты біртіндеп қызмет түріне ауыстырып заңдастыруды жүзеге асырды. 1822 және 1824 жылдары қабылданған ережелердің нәтижесінде дәстүрлі қазақ қоғамы арасына жаңа «ауыл старшыны» деген ресми лауазымды қызмет енгізілді. Осылайша, патша өкіметі дәстүрлі қазақ билігіндегі старшындар институты билігінің қуаттылығын байқап оның билігін шектемей қайта жаңа тәсілмен жалғастыруды нысанаға алып, қызметтік міндеттерін күрделендірді. 

Жергілікті билік жүйесіндегі старшындық атақ пен қызмет өте беделді, қадірлі болса, ал қауымдағы биліктері бекем және пәрменді болды. Айта кеткен жөн, старшындар институты туралы мәселені төл тарихымызда бұрын соңды зерттеле қойған жоқ. Зерттеулерде қазақ қоғамындағы билік институттары жалпы қарастырылғанымен, Қазақстандағы старшындар институты тарихы жүйелі түрде зерттеуге көңіл бөле қойған жоқ. Сондықтан старшындар институтының жергілікті билік жүйесіндегі алатын орнын тарихи деректер арқылы ашып көрсету ғылыми сұранысқа ие өзекті мәселелердің бірі болып табылады. 

Тақырыптың зерттелу деңгейі. Қазақ қоғамындағы старшындар институтының қалыптасу тарихы мен оның қоғамдық-саяси қызметі кешенді түрде қарастырылмады. Қазақстанды тиянақты түрде зерттеу оның патшалық Ресейге түпкілікті қосылу қарсаңында ғана жүзеге аса бастады. Өйткені осы кезде патша үкіметінің алдында аталған территорияны әкімшілік тұрғыдан бекітіп алу және өлкеде ресейлік басқару жүйесін енгізу туралы мәселе көтерілген еді. Қазақ өлкесін зерттеуді негізінен патша шенеуніктері жүргізді.
ХIХ ғасырдың 20-60 жылдарындағы старшындар институтын зерттеу осы кезеңнің замандастарымен қарастырылады. Олардың қатарында Е. Броневский [1], А. Левшин [2], А. Евреинов [3], Л.Е. Мейер [4], М. Красовский [5]. Олардың еңбектерінде қазақ қоғамындағы старшындар институтының қоғамдық-саяси қызметтері, қазақ ауылдарының экономикасы туралы статистикалық мәліметтер қамтылған. Солардың бірі А. Евреинов өз еңбегінде Ішкі ордадағы старшындардың тікелей атқаратын қызметтеріне тоқтала келіп, оларды орданың ең маңызды қызмет иелері болды деп атап көрсетеді. Мұндай тұжырымды М. Красовский де жасайды. Ол, қазақ қоғамындағы старшындық қызметті өте беделді қызмет орны ретінде сипаттап өтеді.Сонымен қатар, қазақ старшындарына жүктелген қызметтік міндеттері жөнінде И.И. Крафт, Н. Гродеков, А.И. Добросмыслов, П.П. Румянцев өз еңбектерінде атап көрсетеді.

Кеңестік билік орныққаннан кейінгі 1920-1940 жылдары аралығында қазақ тарихына қатысты бірқатар көлемді еңбектер жарияланды. Солардың қатарына М. Тынышбаев, Х. Досмұхамедов, С.Д. Асфендияров, А.Ф. Рязанов еңбектерін жатқызуға болады. Аталған авторлар патша өкіметінің өлкедегі отаршылдық саясатына қарсы ұлт-азаттық қозғалысқа старшындардың жетекшілік жасағанына тоқталып, олардың осы көтерілісте ең маңызды рөл атқарғандығын дәлелдейді. 

Кеңестік билік тұсындағы тарихнамада қазақ қоғамындағы дәстүрлі билік институттарының рөлі мен мағынасы жөнінде айтарлықтай кеңінен зерттелді. Солардың ішіндегі анағұрлым маңызды зерттеулердің қатарына Е.Б. Бекмаханов, М.П. Вяткин, Н.Г. Аполлова, В.Ф. Шахматов, Т.М. Культелев және С.З. Зиманов еңбектері саналады. 

Көрнекті тарихшы Е.Б. Бекмаханов  «Қазақстан ХIХ ғасырдың 20-40 жылдарында» атты еңбегінде қазақ қоғамындағы әлеуметтік қатынастарды терең қарастырады. Соның ішінде старшындарға қатысты мынандай мәлімет береді: «сұлтандарға қарама-қарсы тікелей көшпелі қауымның ішінен шыққан үстемдік етуші әлеуметтік топтар ру старшындар-билер болды» [6].
М.П. Вяткин өзінің «Батыр Сырым» атты еңбегінде жергілікті ру ақсүйектерінің саяси жағдайдағы билік жүйесіндегі рөлі мен орнын айтарлықтай терең қарастырады, сондай-ақ  әлеуметтік категориялар мен олардың терминологиясына терең талдау жасайды. Автор алғашқылардың бірі болып старшын ұғымының терминдік мағынасына назар аударып, талдаған болатын. Оның пікірінше «старшын» ұғымы қазақ қоғамына ХVIII ғасырдың соңында түпкілікті еніп қолданыла бастады [7].
      Н.Г. Аполлова өзінің көлемді еңбегінде старшындар институтының әлеуметтік құрамындағы өзгерістерге тоқтала отырып, старшындық қызметке қауымдағы тәжірибесі бай адамдар емес, қайта айлашыл байлардың келетіндігін басып айтады [8].
В.Ф. Шахматовтың 1946 жылы «Ішкі орда және Исатай Таймановтың көтірілісі» атты еңбегінде Ішкі орданың құрылуы мен оған патшаның отаршылдық саясатының ықпалы қарастырылады. Ол еңбегінде автор Бөкей хандығындағы жарлық старшындарын ордадағы патшаның және Жәңгір ханның билігін уағыздаушылары және орындаушылары ретінде сипаттайды. Оның пайымдауынша ордадағы старшындар ханның толық бақылауында және қадағалауында болды.[9].
Т.М. Күлтелеевтың «Қазақтардың қылмыстық әдет-ғұрып құқығы» атты еңбегінде Қазақстанның саяси құрылысының кейбір қырларын сипаттай келе, қазақ қоғамына старшындық қызмет 1822 жылы «Сібір қазақтары туралы» ережесі нәтижесінде келді дегенді тұжырымдайды [10].
ХVIII ғасырдың соңы мен ХIХ ғасырдың бірінші жартысында қазақ қоғамында әлеуметтік институттар мен олардың қоғамдық рөлі турасында бірқатар бағалы пайымдаулар мен тұжырымдар жасалған ғылыми еңбектердің қатарына академик С.З. Зимановтың еңбегін ерекше атауға болады. Ғалымның 1958 жылы жарық көрген «ХIХ ғасырдың бірінші жартысында қазақтардың қоғамдық құрылысы» атты монографиясында қазақ қоғамындағы әлеуметтік, саяси және экономикалық қарым-қатынастарын, олардың көшпелі қоғам жағдайындағы ерекшеліктерін меншік түрлері мен жер қатынастарын зерттей келіп, қазақ халқына тән саяси билік түрлеріне тоқталады. Мұрағат деректерін кең түрде пайдалана отырып көшпелі қазақ қоғамындағы «сұлтан», «би», «тархан», «старшын», «бай», «кедей», «шаруа», «жатақ», «құл», «төлеңгіт» сияқты әлеуметтік топтарға ғылыми талдау жасап, олардың қазақ қоғамының саяси және экономикалық өмірінен алатын орнын біршама тиянақты тұрде дәлелдейді. Біздің диссертациялық зертеуіміздің тақырыбына жақын келетін еңбектердің біріне жатады. Әсіресе, автор аталған монографиясында алғаш рет «старшын» сөзінің қазақ қоғамында пайда болуына, оның қандай мағына беретініне, сондай-ақ Қазақстанның әрбір аймағындағы старшындардың мағынасын және олардың жергілікті әкімшілік басқармасының барлық қызмет орындарынан кездесетіндігі туралы мәліметтерді нақты деректер арқылы қарастырды. Ғалым С.З. Зиманов: «Қазақстан тарихында билер мен старшындар әрқашан маңызды рөл атқарды. Бұл түсінікті, өйткені олардың қолында көшпелі қауымның тікелей басқару тізгіні болды [11, 208-б] – деп тұжырымдайды. 

1960-1980 жылдар аралығында қазақ қоғамының әлуметтік-саяси жағдайы туралы бірқатар ғылыми еңбектер жарыққа шықты. Атап айтсақ: С.З. Зиманов, М. Бижанов, А. Еренов, В.Я. Басин, Б.С. Сүлейменов, И. Кенжалиев, С.Е. Толыбеков, Т.Ж. Шойынбаев, В.Ф. Шахматов. Авторлардың еңбектерінде қазақ қоғамына енгізілген әкімшілік-саяси реформалары, жергілікті басқару аппаратының қызметі, жер қатынастары, өлкедегі отарлық саясатты жүзеге асырудың әдіс-тәсілдері, салық саясаты және әлеуметтік құрылымына талдау жасалды. Революцияға дейінгі Қазақстан тарихының айтарлықтай ең өзекті мәселелерінің бірі қазақтардың қоғамдық құрылысы болып табылады. Оның негізгі ерекшеліктерін анықтауда В.Ф. Шахматов өзінің ұзақ жылғы жемісті ғылыми қызметін арнады. Ол өзінің ұзақ жылғы ізденісін «Қазақтың жайылымдық-көшпелі қауымы» деп аталған монографиясында қамтыды. Осы еңбегінде автор ауылдық қауымның басшылығында тұрған старшындарды рудың саяси басшылары етіп көрсетеді. Ал, С.З. Зимановтың 1960 жылы жарыққа шыққан «ХVIII ғасырдың соңы мен ХIХ ғасырдың бірінші жартысындағы Қазақстанның саяси құрылысы» атты іргелі жұмысында біздің тақырыбымызға қатысты мәліметтер келтіріледі. Онда көптеген құжаттық материалдар, құнды ой пікірлер өзінің негізділігімен және тереңдігімен ерекшеленеді. Аталған еңбекте старшындардың қоғамдағы алатын рөлі және сол кезеңнің билік жүйесі  жан-жақты баяндалған.
Қазақ жеріндегі патша әкімшілігінің қызметі жөнінде және ондағы халықтың әлеуметтік-экономикалық өміріне байланысты зерттеулер көптеген кеңестік және қазақстандық ғалымдардың еңбектерінде орын алып, зерттеу нысандарына айналды. Мәселен, У.Х. Шалекенов, М.Х. Асылбеков, А.Б. Тұрсынбаев, Н.Е. Бекмаханова сияқты ғалымдар патша өкіметінің қазақ жеріндегі жүзеге асырылған жазалау шаралары мен әкімшілік-саяси жүйесінің құрылымдарына талдау жасады. Авторлардың еңбектерінде патша өкіметінің әкімшілік-саяси реформалары, қазақ ауылдарының әлеуметтік жағдайы, қалыптасып келе жатқан жұмысшылар тобы, қазақтардың шаруашылығына тоқталады.
Қазақстанның отарлық кезеңінің тарихына қатысты түйінді мәселелер еліміз тәуелсіздік алғаннан соң, яғни 1991 жылдан кейін баса назар аудара бастады. Бұл тұрғыда көптеген еңбектер ішінен В.З. Галиев, М.Ж. Әбдіров, С.М. Мәшімбаев, К.А. Жиреншин, Ж.Қ. Қасымбаев, Б. Абдрахманова еңбектерін атап өтуге болады. Бұлардың ғылыми еңбектерінде патша өкіметінің қазақ жерін отарлау үшін енгізген әкімшілік-саяси реформалары, өлкедегі әскери-саяси ісшаралары, отарлық басқару мекемелерінің қызметі мен жергілікті басқару жүйесі қарастырылған.
Тарихшы-ғалым В.З. Галиев өлкедегі керуендер мен ғылыми зерттеу экспедицияларына қызмет жасаған тілмаштарға, аудармашыларға, жолнұсқаушыларға көп көңіл бөледі. Бұл делдалдар тілді, іс қағаздарын жасауды, жер бағдарын, қоғамның әдет-ғұрып пен дәстүрін білуге тиіс болды, яғни істің түпкі нәтижесі көп жағынан солардың орнына сай және даярлығы мол болуына байланысты еді. Автор қазақ тілмаштары мен жолнұсқаушыларының өлкеде жүргізілген экспедицияларда зор рөл атқарғанын нақты деректер арқылы көрсеткен [12].
Зерттеуші-ғалым М.Ж. Әбдіров қазақ даласына алғашқы орыс казактарының келу уақытын, өлкедегі отаршылдық үстемдік жүйесіндегі казактардың алатын орнын, казактардың Қазақстанды жаулап алуға және қазақ халқының ХVІІІ-ХІХ ғасырлардағы ұлт-азаттық көтерілістерді казактардың басып-жаныштауда атқарған рөлін анықтады [13].
Сонымен қатар, қазіргі Қазақстан ғалымдарының зерттеулерінде ұлт-азаттық қозғалыстар мәселесі және патша өкіметінің өлкедегі отарлау саясаты жөніндегі ой-пікірлері С.Ф. Мажитов, К.А. Есмағамбетов, Е.Ж. Валиханов,   Т.Ә. Нұрпейісов, Б.Т. Берлібаев,  М.Қ. Қойгелдиев, А.Ш. Махаева, Л.М. Хасанаева, С. Сейфулмаликова және Т.Т. Далаева еңбектерінде қарастырылған. 
Зерттеуші-ғалым С.Ф. Мажитов ХVIII–ХХ ғасыр басындағы Қазақстандағы ұлт–азаттық қозғалыстардың тарихы, теориясы және тарихнамасы мәселелерін терең зерттеген. [14].
      Зерттеу жұмысының мақсаттары мен міндеттері. ХIХ ғасырдың 20-60 жылдарындағы қазақ қоғамындағы старшындар институтының қалыптасуын, даму тарихын, әлеуметтік құрылымын, әкімшілік-шаруашылық қызметтерін және қоғамдық-саяси рөлін тың деректік құжаттар негізінде, жаңа тарихи көзқарастар тұрғысынан қарастыра отырып, отаршыл жүйедегі старшындар институты қызметінің өміршен болғандығын ашып көрсету зерттеу жұмысының басты мақсаты. Осы мақсатқа сай зерттеу жұмысына төмеңдегідей міндеттер қойылып отыр:

        - қазақ қоғамына ХIХ ғасырдың 20-шы жылдарында старшындық атақ пен қызметті енгізудегі патша үкіметінің көздеген саяси мақсаттарын саралау; 

- жергілікті басқару аппаратындағы ауыл старшындарының тікелей атқаратын қызметтік міндеттерін айқындау;

- Қазақстанның әр аймағындағы старшындар институтының әлеуметтік-мүліктік жіктелісін мұрағат құжаттары арқылы талдау; 

- қазақ сташындарының ауылдық қауымның көшіп-қону бағыттарын анықтаудағы рөлін жаңа мұрағат құжаттарымен ашып көрсету;

- старшындардың ұлт-азаттық қозғалыстардағы жетекшілік рөлін дәлелдеу.
Зерттеу жұмысының деректік негізі. Зерттеу жұмысына пайдаланылған деректік құжаттарды екі топқа бөлуге болады. Бірінші топ деректерін жарияланған материалдар құрайды. Оған әр кезде шыққан мына құжаттар мен материалдар жинағы жатады: «Материалы по истории Казахской ССР», «Материалы по истории политического строя Қазахстана», «Казахско-русское отношение в ХVI-ХVIII веках», «Казахско-русское отношение в ХVIII-ХIХ веках», «Народно-освободительная борьба казахского народа под предводительством Кенесары Касымова», «История Букеевского ханства (1801-1852 гг.)»,  «Исатай-Махамбет (1836-1838 гг.)», «История Казахстана в русских источниках ХVI - ХХ веках», «История Каркаралы». Аталған жинақтарда қазақ қоғамындағы белгілі старшындардың саны, олардың аты-жөндері, қызметтік және формулярлық тізімдері, сондай-ақ патша әкімшілігінен қызмет көрсетуіне байланысты алған марапаттаулары көрсетіледі.

Негізгі деректердің көпшілігі Қазақстан Республикасы Орталық мемлекеттік мұрағатының қорларынан алынды. Бұл мұрағаттағы «Сергиополь сыртқы округтік приказы (№ 1), «Ұлы жүз қазақтарының Алатау округінің бастығы» (№ 3), «Орынбор қазақтарының облыстық басқармасы» (№ 4-қор), «Семей облыстық басқармасы» (№ 15), «Ішкі қазақ ордасын басқаратын Уақытша кеңес» (№ 78), «Омбы облыстық басқармасы» (№ 338), «Сібір қазақтарының облыстық басқармасы» (№ 345), «Орынбор қазақтарының батыс бөлік облысының басшысы» (№ 371) «Сібір қазақтарының шекаралық басқармасы» (№ 374), «Орынбор қазақтарының орта бөлік облысының сұлтан-басшысы» (№ 389), «Орынбор қазақтарының шығыс бөлік облысының басшысы» (№ 785) қорларында сақтаулы деректік құжаттардан қазақ старшындарының жоғарғы билік орындарына жіберіп отырған рапорттары, хабарламалары, хаттары, баяндама хаттары, арыз-шағымдары, олардың қызметке бекіту және босату жолдары мен қызметтік мөрлермен қамтамассыз ету, олардың әлеуметтік-мүліктік жағдайы, салыққа қатысты берген есептері, патша өкіметінің алдыңғы қатарлы оқу орындарына старшындардың балаларының тартылуы, қазақ жерінің әр аймағындағы старшындарға берілген мінездемелер, өлкедегі ұлт-азаттық көтерілістерге қатысқан және жетекшілік еткен старшындардың тізімі, сондай-ақ бұл көтерілістерді басып-жаншуға шыққан патша әскеріне көмек берген старшындардың тізімі, олардың осы қызметі үшін алған марапаттары, старшындардың жақсы қызмет көрсетуі үшін жасалған ынталандыру шаралары туралы мол мағлұмат беріледі. Осы деректердің барлығы қарастырып отырған жұмысымыздың мәселелеріне әр қырынан жақындауға мүмкіндік береді. 
Диссертацияның методологиялық негіздері мен әдістері. Методологиялық мағынада біз үшін ғылыми зерттеулер жиынтығының нәтижесі маңызды болып табылады. Осы орайда диссертацияның ғылыми-методологиялық базасын Е.Б. Бекмаханов, Н.Г. Аполлова, В.Ф. Шахматов, Б.С. Сүлейменов, А.Е. Еренов, С.З. Зиманов сынды ғалымдардың еңбектері құрады. 
Сол сияқты кейінгі уақытта тарих ғылымының методологиялық ұстанымдарын жаңарту үстінде елеулі еңбек сініріп келе жатқан тарихшы зерттеушілер С.Ф. Мажитов, М.Ж. Әбдіров, Е.Ж. Валиханов, М.Қ. Қойгелдиев, С.М. Мәшімбаев сынды зерттеушілердің еңбектері де диссертация жұмысын теориялық және методологиялық жағынан жетілдіре түсуге ықпал етті. 

Диссертацияны жазу барысында қолданылған негізгі зерттеу әдістері қатарына: тарихилық ұстаным, жүйелік талдау, салыстырмалы-тарихи талдау және логикалық дәйектілік сияқты әдістемелерді жатқызуға болады. 

Зерттеу жұмысының ғылыми жаңалығы. ХІХ ғасырдың бірінші жартысында қазақ қоғамында қалыптасқан старшындар институтының мәселесі алғашқы арнайы зерттеу жұмысы болып табылады. Диссертациялық жұмыс кешендік сипат алады және ауқымды тұрғыда төмендегідей тұжырымдар арқылы тиянақталып отыр:
- патшалық Ресей үкіметінің отаршылдық саясаты тұсындағы старшындар институтының құрылу кезеңдері талданды; 
- Қазақстанның әр аймағындағы жергілікті басқару аппаратына старшындардың сайлану жүйесі талданып, онда старшындық қызметті әулеттік билікке айналдырып, жалғастырған старшындар тобының қалыптасқандығы көрсетілді;

- қазақ старшындарының әлеуметтік құрамы негізделді;

- старшындар институтының әкімшілік-шаруашылық қызметі оның ішінде көшіп-қону бағыттарын белгілеу, салық жинау, қадағалаушылық қызметі нақтыланды;

- ХІХ ғасырдың 20-60 жылдарындағы қазақ старшындарының қоғамдық-саяси қызметтері айқындалды;

- старшындардың сандық құрамы мен аталы-балалы старшындар әулетінің есімдері нақтыланды;
- ұлт-азаттық қозғалысқа жетекшілік еткен старшындардың рөлі айқындалды;
- қазақ қоғамындағы старшындарға берілген жеңілдіктер көрсетілді.
 Қорғауға ұсынылған негізгі ғылыми тұжырымдар:
- патша әкімшілігі отаршылдық саясатын жүзеге асыру мақсатында старшындар институтын маңызды әлеуметтік-саяси құрылым ретінде жаңғыртты; 
-   старшындар институтын құруда өзіндік ерекшеліктері болды;

- қазақ старшындары жергілікті әкімшілік-басқару аппаратында төмеңгі буынды құрады және сатылы билік жүйесінде кіші қызмет иелері ретінде саналды;

- патша өкіметі қазақ қоғамындағы дәстүрлі билік жүйесін әлсірету мақсатында старшындар институтын ресми қызмет тобы етіп құрды;

- қазақ қоғамында старшындар үстемдік етуші топтардың ішіндегі айтарлықтай ең көп және аса ықпалды әлеуметтік топ болды;
- патша әкімшілігі отаршылдық жүйені нығайту мақсатында старшындарды үнемі әкімшілік-шаруашылық және қоғамдық-саяси қызметіне ынталандыру шараларын жүргізді;
- қазақтың ру ақсүйек өкілдері старшын қызметіне сайлау, марапаттау, мұрагерлік жолымен келу мүмкіндігіне ие болды;
- патша әкімшілігі старшындардың салық жинау қызметіне бақылау орнатты, олардың есеп беруін міндеттеді.
Зерттеу жұмысының хронологиялық шеңбері мен территориялық ауқымы. Зерттеудің хронологиясы мен ауқымдық шеңбері ХIХ ғасырдың 20-60 жылдарын қамтиды. Қазақ жерін сатылап отарлау үшін патшалық Ресей әкімшілік-басқару реформасын жүргізді. Соның нәтижесінде бөлінген округтік, болыстық, ауылдық бөліктер шекаралық межелеуге байланысты аймақтық өзгерістерге әкеп тіреді. Сондықтан зерттеу 1867-1868 жылдардағы реформаға дейінгі өзгерістерді ескере отырып, Қазақстан жері түгелдей қамтылды.

Диссертацияның ғылыми және тәжірибелік құндылығы. Отандық тарих ғылымында көп жағдайда әлі күнге дейін даулы болып келе жатқан бірқатар мәселелерді кең тарихи перспектива тұрғысынан қарастыру арқылы айқындалды. Еңбектің жекелеген тұжырымдары мен қорытындыларын қазақ халқының әлеуметтік құрылымын оқыту, өзіндік ерекшелігі бар жекелеген әлеуметтік құрылымдар мен институттарға байланысты зерттеу жұмыстарын жүзеге асыру, арнаулы курс және семинар сабақтарынан дәріс беру барысында пайдалануға болады. 

 Зерттеу жұмысының нысаны. Қазақ қоғамындағы старшындар институты, оның қоғамдық-саяси рөлі мен маңызы, дәстүрлі әлеуметтік құрылымдық сатыдағы орны болып табылады.
Зерттеу жұмысының пәні. ХIХ ғасырдың 20-60 жылдарындағы Қазақстанның қоғамдық-саяси өмірінде маңызды рөл атқарған старшындар институтына тарихи тұрғыдан талдау жасау.

Зерттеу жұмысының сыннан өтуі. Диссертация жұмысының негізгі тұжырымдамалары 4 халықаралық ғылыми-тәжірибелік конференцияларда баяндалды. Зерттеу тақырыбының мазмұнына сәйкес 3 ғылыми мақала Қазақстан Республикасының Білім және ғылым саласындағы бақылау комитетінің тізіміне енген журналдарда жарық көріп, сыннан өтті. Диссертациялық жұмыс Ш.Ш. Уәлиханов атындағы Тарих және этнология институтының Қазақстанның жаңа заман тарихы бөлімінің кеңейтілген мәжілісінде талқыланып қорғауға ұсынылды. 

Диссертацияның құрылымы. Диссертация кіріспеден, әрқайсысы үш бөлімнен тұратын үш тараудан қорытындыдан және пайдаланылған деректер тізімінен тұрады.   
ЗЕРТТЕУДІҢ НЕГІЗГІ МАЗМҰНЫ
Кіріспеде зерттеу жұмысының өзектілігі негізделеді, басты деректер көзі көрсетіліп тарихнамалық шолу жасалады. Жұмыстың мақсат-міндеттері, территориялық және хронологиялық шеңбері, теориялық және методологиялық негіздері, ғылыми жаңалығы, қорғауға ұсынылатын тұжырымдар мен тәжірибелік маңызы және сыннан өтуі мен құрылымы беріледі.

«Қазақ қоғамындағы старшындар институтының әлеуметтік-саяси құрылымы (ХIХ ғасырдың 20-60 жылдары)» деп аталатын бірінші тарауда «старшын» ұғымының мағынасы және осы старшындық атаққа ие болған адамдардың әлеуметтік құрамы мен үміткерлерді старшын қызметіне сайлау жүйесі, олардың әлеуметтік-экономикалық жағдайы қарастырылады.
Тарихи оқулықтарда старшындар институты туралы мәселе, оның шығу тегі және әлеуметтік–экономикалық қатынастағы алатын орны әлі де болса  да көп жағынан айқындалмаған және зерттелмеген күйінде қалып отыр. Старшындар институты туралы мәселе алғаш рет аз да болса да революцияға дейінгі және Кеңес билігі тұсындағы тарихи әдебиеттерде қарастырылады.
Алдымен старшындар институтын сипаттаудан бұрын, старшын сөзінің пайда болуы туралы тоқтала кетсек. Старшын сөзінің мағынасын нақтылап алу үшін оның түсініктемесіне назар аударайық. «Старшын сөзі революциядан бұрыңғы белгілі бір руға тән істі басқаратын сайланып қойылған адам». Бұл анықтама старшын деген ұғымның дәстүрлі қазақ қоғамында белгілі бір маңызды рөл атқарғандығы туралы хабар берсе керек. Отандық тарихтың революцияға дейінгі тарихнамасында бұл басқару институтына қатысты бірнеше нақты хатталған көзқарастар мен пікірлер бар. 
Мысалы, патша үкіметінің ресми баспа органдарының бірінде: «Ауыл–бұл белгіленген жерлерде көшіп жүрген, жылжымалы күркеден немесе киіз үйлерден тұратын бөлек көшпелі қос немесе жылжымалы ауыл. Әрбір ауылдың киіз үйі ерекше ауыл старшынының немесе біздіңше старостаның қазақтар оны Ақсақал дейді яғни ақ сақалы бар адамдардың басқаруында болды [15, 105-106-бб].
Старшын ұғымы қазақтың сөзі емес және қазақтың топырағынан жаралмаған, орыс тілінен енген сөз. Бұл ұғымды патша шенеуніктері қазақ жеріне алғаш келгеннен бастап қолдана бастады. Академик С.З. Зиманов: «старшын сөзі алғаш рет орыс шенеуніктерімен енгізілген» [11, 206-б]-деп жазады. Кейінірек мұндай тұжырымды М. Бижанов қайталайды. Осыдан кейін ХVIII ғасырға қатысты қазақ халқының тарихи әдебиеттерінде старшын ұғымы кездесе бастайды. Кеңес дәуірінде старшындар туралы алғаш сөз қозғағандардың қатарынан тарихшы М.П. Вяткинді атауға болады. Ол 1947 жылы жарық көрген «Батыр Сырым» деген көлемді зерттеуінде старшын ұғымының көшпелі қазақ қоғамында пайда болуына қысқаша болса да мағыналы түсінік беріп, қоғамдағы әлеуметтік-саяси рөліне де кең түрде тоқталады. М.П. Вяткин: «қарашылардың арасынан ру ақсүйектері бөлінеді. Ол орыс тілді деректерде тура старшын термині секілді рубасшылар тәрізді көрсетіледі, олар ру ақсүйектерінің ерекшеленген тобына жатпауы да мүмкін» [7, 104-б] - деп санайды.
М.П. Вяткиннен кейін старшындар институты туралы мәселені академик С.З. Зиманов қарастырады. Ғалымның пікірінше: «ХVIII ғасырдың сонына дейін қазақ қоғамында «старшын» термині өте жиі қолданылды, ал орыс тілді деректерде, құжаттарда бұл ұғым кең таралды. Мысалы осы кезеңге жататын ауыз әдебиетінде старшын сөзін кездестірмейміз. Ол кезде ру бөлімшелерінің басшыларын «билер», «байлар», «ру басы», «топ басы», «ел басы», «ақсақалдар» [11, 207-б]. Осы пікірді М. Бижанов та  «Орыс оқымыстыларының еңбектеріндегі қазақ қоғамының ХVIII ғасырдағы әлеуметтік категориялары» деп аталатын мақаласында ХVIII ғасырда «старшын» термині қазақтарда қолданылмады. Қазақтар ол кезде старшындарды «рубасы», «ру ақсақалы» немесе «ел ағасы»,-деп атағанын айтады.
Әсіресе, патша шенеуніктері старшын ұғымын ру ақсүйек өкілдері саналатын ақсақалдарға жиі пайдаланды десек, қате айтпаған болар едік. Тарихшы Н.Г. Аполлованың пайымдауынша: «әлеуметтік терминологияда ру ақсүйек өкілдері орыс тілді деректерде әдетте старшындар деп аталады, мұндағы «старшын» сөзі жалпы ақсақалдарды, билерді, батырларды, мырзаларды және тархандарды жиі атаған. Ал кейбір жағдайда бұл термин «старейшин» ұғымына теңдес, ақсақалдарды көрсету үшін ғана аталады» [8, 65-б]. 
Патша шенеуніктері старшын сөзін көшпелі қазақ қоғамындағы–ақсақалдарға және лауазымы бар барлық әлеуметтік топтарға (сұлтандардан басқа) қолдана берді. Сондықтан да отарлаушы өкіметтің ресми құжаттарында ақсақал сөзінің орнына старшын термині жазылды, ал лауазымды ру ақсүйек өкілдерінің барлығының есімдерінің жанында міндетті түрде халық мойындаған атағымен қатар, «старшын» сөзі жазылатындығы өте жиі кездеседі.
Сол тарихи кезеңде патша шенеуніктерімен қолданылған старшын ұғымы би, батыр, тархан, мырза тәрізді дәстүрлі лауазымдардың  синониміне айналды. Патша құжаттарында старшын ұғымы осы аталған лауазымдардың кез-келгенін көрсету үшін қолданыла берілетін болды. Мысалы, зерттеуші И.В. Ерофеева: «ХVIII ғасырдың екінші жартысында қазақ старшындарының кәдімгідей айтарлықтай бөлігін әлеуметтік топтардың өкілдері билер құрады»-деген пікір білдіреді. И.В. Ерофеева сияқты М. Бижанов билер старшындардың құрамынан кездесетінін көрсетеді. «Старшындар категориясына руларды басқаратын билердің бірқатары кірді»-дейді. Автор: «ХVIII ғасырдың бірінші жартысындағы орыс деректерінде старшындар туралы жазбалар бар, бірақ онда билер мен старшындар ажыратылмайды-барлығын старшындар категориясына жатқызады»-деп көрсеткен болатын.  М.П. Вяткиннің көрсетуінше: «Қазіргі қазақ тілінде «би» сөзі синоним ретінде орыс термині «старшинаға» жиі қолданылады» [7, 110-б].
Патша үкіметі старшын атағы мен қызметін қазақ қоғамына енгізудің алғашқы тәжірибесін барон О.А. Игельстром реформасы арқылы бастаған еді. Содан бастап старшын ұғымы қазақтың дәстүрлі басқару жүйесіне ешқандай кедергісіз тарала берді. Әсіресе, «старшын атағымен» марапаттауды Сібір корпусінің командирі генерал лейтенант Глазенаппен белсенді түрде жүргізілді. Бұл шараны Омбы облысының басшылығына келген С.Б. Броневский және одан екі жылдан кейін келген В.И. Де Сент Лоран қайта жалғастырды.
1822 және 1824 жж. ережелер қырда сайлау жүйесін тұңғыш рет енгізді. 1822 жылғы ережеде старшын қызметіне үміткерлерді сайлау тәртібі арнайы баптар арқылы берілген. Осы ереженің «сайлау тәртібі» деген бөлімнің бес (25, 26, 27, 28, 29 баптар) тармағы үміткерлердің старшын қызметіне сайлану тәртібіне арналған. Онда былай деп жазылды: «ауылды басқару үшін старшындар қазақтардың өздерімен сайланады және осы атақты округтік приказ бекітеді»; «старшындарды сайлау әрбір үш жыл сайын өткізіледі, бір адам қатарынан бірнеше мәрте сайлана алады»; «старшындарды сайлауда сұлтандар қатыспайды, бірақ сайланған адамды округтік приказға ұсыну кезінде өзінің пікірін айтуға мүмкіндігі болды; «округтік приказ сайлауды өткізуін тоқтатпайды, бірақ ол сайлауда келіспеген жағдайда облыстық бастыққа ұсына алады; «старшындарды сайлау ауылды жерде ауызша өткізілетін, көпшілік дауыс барлығын шешетін». Жоғарыдағы ауыл старшындарын сайлау тәртібіне қатысты барлық баптардағы көрсеткіш демократиялық жолмен өтетіндігін байқатты.

Ауылдағы сайлау алдыңдағы күрес аға сұлтан және болыс басшысын сайлауға қарағанда тыныш өтті. Ауыл старшыны қызметіне сайланатын үміткерлердің саны аса көп болмайтын, сондықтан да ауылдағы сайлау тыныш күйінде өткізілді. Сайлауға қатысқан әрбір адам бір дауысқа ие болатын. Егер осы қызметке ұсынылған үміткерлердің біреуіне көп дауыс берілген болса, онда ол старшын болып сайланды. Көп дауыспен сайлауда жеңіп шыққан үміткердің аты-жөні сол жерде  жарияланып, оның қорытындысы «үкім» арқылы шығарылды. 
Старшын қызметіне сайланған үміткердің «сайлау үкімі» ауыл қауымымен шығарылғаннан кейін, ол қағазды жедел түрде сол ауыл қарайтын болыс басшысы арқылы округтік приказға бекіту үшін ұсынылды. Округтік приказға жаңа сайланған старшынды бекіту үшін ұсынылған сайлаудың үкімі сол жерде қарастырылатын болды. Сондай бір үкімнің нұсқасын толық түрінде келтіріп өтсек: «біз төменде мөрлерімізбен таңбаларымызды баса отырып Тауке Басентейін болысына қарайтын қазақтардың өз араларындағы істі шешетін старшындары болмағандықтан, олардың ұсынысын қабылдап жалпы дауыспен біз Мырзабай Малиевті сайладық. Өйткені ол жақсы мінезімен және тәртібімен, сонымен қатар патшалық Ресей үкіметіне деген сенімділігімен әрқашанда пайдасын көрсете алады. Сондықтан да аталған болыстыққа қарайтын ауыл адамдары сайлаудың қорытындысына толық келісе отырып осы үкімді шығарды». Бұл көрсетілген үкімнің қорытындысын шығарған кезде 7-старшын мөрлерін басып, 5-құрметті қазақ таңбаларын қойып заңдастырған еді. 
Патша әкімшілігінің толық сұрыптауынан сүрінбей өткен үміткерлер старшын қызметіне сайланып және округтік приказдан заңды негіздегі жарлық қағазын алып бекітіледі. Старшын қызметіне негізінен сотқа және айыпқа тартылмаған, кәмелет жасқа толған және өткен өмірінде заң бұзушылыққа ілінбеген саяси сенімді адамдар өтті. Осы қойылған талаптарға толық жауап беретін үміткерлер ешқандай кедергісіз старшын қызметіне тағайындалып, өкімет тарапынан қолдауға ие болды. Старшын қызметіне бекітілген адамдар мына құжаттармен қамтамассыз етілді: императорлық жарлық, яғни старшын қызметіне бекітілгендігі туралы құжат; старшындық куәлік; старшындық грамота; старшындық қағаз; старшындық мөр. Аталған старшындық құжаттардың барлығы старшындардың осы қызметті атқаратындығын айғақтайтын еді. 
Округтік приказ әкімшілік ауылдың басшылығына–старшындарды бекіткен соң, оған міндетті түрде «старшындық қағазды» беретін болды. Мысалы, 1831 жылы 1 ақпан айында Елтоқ Атағай болысының старшыны Бижан Өтебинге «старшындық қағаз» берілген еді. Ол старшындық қағазда былай жазылды: «Барлығына және берілетіндердің әрқайсына тиісті, яғни Елтоқ Атағай болыстығынан шыққан старшын Бижан Өтебин қазақ халқына болашақта пайдасын тигізгендіктен және патшалық Ресейге ынтасымен, сенімділігімен осы атаққа анықталды. Сондықтан да біздің барлық әскери және азаматтық шенімізбен және атағымызбен барлық жағынан әділетті істермен Өтебинге заңды түрде қорғау, әрі қамқор көрсетілсін [16, 11-п]. Старшындық қағаздың төмеңгі жағына Омбы облысының бастығы Де Сент Лоранның қолы қойылып, мөрі басылды. 
Жаңа сайланып үкіметпен заңды тұрғыда бекітілген старшын старшындық қағазбен қатар атаулы қызметтік мөрмен де қамтамассыз етілді. Старшындар үшін атаулы мөр қызмет бабымен орындалатын әртүрлі деңгейдегі құжаттарды заңдастыру үшін өте қажет болды. Старшын қызметіне сайланған әрбір старшын өзінің тікелей атақаратын қызметтік міндеттерімен танысып, оны бұлжытпай орындап отыруға міндетті болды. Егер де старшын өзіне жүктелген міндеттерін орындауда салғырттық немесе орындамау секілді жаман ниеттерін көрсетсе онда оған ескерту беріліп, көп ұзатпай ол адамды қызметінен босатып жіберетін еді. Бұл патша үкіметінің қызметке сайланатын үміткерлерге және қызметтегі старшындарға қойған қатаң тәртібі болды. 
ХIХ ғасырдың 30 жылдарынан бастап патша әкімшілігі жаңа сайланған старшындардың қасына оның іс қағаздарын жүргізетін арнайы хатшыларды тағайындады. Қазақ қоғамындағы старшын қызметіне үміткерлер үш түрлі жолмен келді: марапаттау, сайлау және мұрагерлік. 
Патша өкіметі тұсында қазақ қоғамындағы старшындардың сандық көрсеткіші әр аймақта мынандай болды: Ұлы жүз жерінде 1864 жылғы ресми мәлімет бойынша 149 ауыл старшыны саналды. 1839 жылғы мәлімет бойынша Орта жүз жеріндегі Көкшетау округінде-119, Қарқаралы округінде-139, Аманқарағай округінде-142, Үшбұлақ округінде-101, Аягөз округінде-204 ауыл старшыны болды. Кіші жүз жерінде 1862 жылғы мәлімет бойынша Батыс бөлікте-61, Орта бөлікте-111, Шығыс бөлікте-88, барлығы 260 старшын саналды. 1845 жылғы ресми мәлімет бойынша Ішкі Бөкей ордасында 204 жарлық старшыны саналды. 
Старшын қызметіне дәмегөй үміткерлердің өздері әртүрлі әлеуметтік ортадан шықты. Олардың бір бөлігі бай-ауқатты болса, екіншілері орташа деңгейде, ал үшіншілерінің экономикалық жағдайы мүлде төмен болды. Бұл жөнінде тарихшы В.Ф. Шахматов «старшындар тобы едәуір көп болды, бірақ олар өздерінің әлеуметтік құрамымен біркелкі болмады. Ірі бай старшындар мен қатар мүліктік жағдайы жағынан қазақ шаруаларының негізгі еңбекшілер тобынан ешқандай айырмашылығы жоқ старшындар да болды. Байғұстар ауылының өзі байғұс болатын» [9, 126-б]-деп жазады. Мысалы мұрағат құжаттарына сүйенетін болсақ, Ішкі ордадағы Ноғай руының Құяс бөліміне старшын болып сайланған Бесбай Құшкеновтың жеке меншігінде 1500 жылқы, 2500 қой, 60 түйе және 100 ірі қара малы болды. Ал Қыпшақ руы Қарабал бөліміне старшын болып бекітілген Жұрынбай Қарағаевтың жеке меншігінде 15 түйе, 919 жылқы, 265 сиыр, 1549 қой болды. Сондай-ақ, Кіші жүз жеріндегі Батыс, Орта, Шығыс бөліктеріндегі старшындардың қолында мынандай мал саны шоғырланған еді. Олар Ахмет Байсақалов 700 жылқысы бар және Бұхарамен сауда жасайды, Бермұхамед Құлымбаев 700 жылқысы бар және Бұхарамен өте тығыз сауда жасайды, Қарпық Жаманқарин 1000 жылқының иесі, ол да Бұхарамен сауда жүргізеді, Қойбас Баубеков 300 жылқысы бар ол да Бұхарамен сауда жасайды. Мырзабек Аманбаев 3000 жылқының иесі, Наурызбай Қазыбаев 700 жылқыға иелік етті [17, 29-35-пп]. Осы кезеңдегі бұл старшындар өздерінің атақтарына қарамастан сөзсіз ірі феодалдардың қатарына жатқызылды.
      «Қазақ қоғамының басқару жүйесіндегі старшындар институтының әкімшілік-шаруашылық қызметі» деп аталатын екінші тарауда старшындардың тікелей атқаратын қызметтік міндеттері қарастырылады.

Патша үкіметі қазақ жерінде мемлекеттік-әкімшілік басқару жүйесін құру нәтижесінде Қазақстанның көшпелі халқына салық салу мүмкін болды. Алғашында үш жақты «ведомствалық» басқару жүйесіне сәйкес қазақ халқына үш түрлі формада салық салу жүргізілді. Ұлы және Орта жүз қазақтары «ясак» деп аталатын салық түрін төледі. Ол бойынша жас малды санағанда екі жүз жылқыдан бір жылқы, жүз елу сиырдан бір сиыр және жүз елу қойдан бір қой алынды. Орынбор ведомствасына қарайтын Кіші жүз қазақтары патша үкіметіне  түтін салығын төледі, түтін салығы бойынша әрбір шанырақтан 1 рубль 50 тиын жиналды.  
Ішкі Бөкей ордасының қазақтары болса, патша үкіметіне ешқандай салық төлемеді, қайта олар Жәңгір ханның орнатқан «зекет және соғым» деп аталатын хан салықтарын төлеп отырды. Зекет-ханның абыройы мен басқаруға жұмсалған шығындарды өтеу үшін жиналатын салықтың түрі, зекет бойынша жылқы мен түйеден 1 рубль, сиырдан 50 тиын, қой мен ешкіден 15 тиын жиналды. Соғым–ханның тума-туыстары және ордаға келетін қонақтарын азықтандыру үшін мал түрінен жиналатын салықтың түрі, соғымға жергілікті халық-жақсы жылқы немесе 5 қой немесе 40 руб ақша төледі. Кейіннен соғым–15 түтіннен (соның ішінде 10-түтін бай және 5 түтін кедей) бір соғым жиналды. Қазақстанның әр аймағына патша өкіметімен енгізілген салықтардың барлығын старшындар жинады. Сондықтан да олар салық төлеуден босатылды. Мысалы Орта жүз жеріндегі ауыл старшындары өздерінің қызметтерінің мерзімі аяқталғанша ясак салығынан 200 жылқы, 100 сиыр және 100 қойға дейін босатылды. Жергілікті старшындар қоластындағы ауылдан салықты жылына бір рет жаз мезгілінде жинайтын болған.  
Ішкі орданың жарлық старшындар болса, өздеріне қарасты бөлім мен бөлімшеден зекет пен соғымды хан ордасында жәрмеңке ашылған кезде жинайтын еді. Ішкі ордада жәрменкелер екі мезгілде өткізілді. Бірінші көктемгі жәрмеңке 15 сәуірден 15 мамыр аралығында болса, екіншісі күзгі жәрмеңке ол 15 қыркүйектен 15 қазан аралығында өткізілді. Зекет салығы көктем мезгілінде қазақтардың қыстаудан көшкен кезінде жиналатын болған, ал соғымды күз мезгілінде қыстауға көшер алдында малдың жайлаудан көшіп толық семірген кезінде жиналатын. Жәрмеңке ашылатын кезде хан барлық старшындарға хабарландыру хатын тарататын, ол хатта хан старшындарға қоластындағы халыққа жәрмеңкенің ашылғаны туралы хабарлауын және оларды хан ордасында ашылған жәрмеңкеге жинап әкелуі туралы жазатын. Зекет пен соғымға жақсы деген қойлар, сиырлар  және жылқылар алынатын. Іріктеу старшындардың өздерімен жүргізілді, егер старшындар зекет пен соғымды уақытысында және ойдағыдай жинап тапсырса, онда олар ханнан лайықты алғысын алатын. Хан старшындардың зекет пен соғымды жинаудағы еңбегі үшін жалақы ретінде төлемақы тағайындап отырды. Мысалы старшын Қылыш Майқыұлына Жәңгір хан жыл сайын жинап өткізген салығы үшін 100 руб күміс ақшаны сыйлық ретінде алып отыруына рұсат берген. Сондай-ақ Алаша руының танымал старшыны әрі биі Алтай Досмұхамбетовтың үлесіне Жәңгір хан 4 соғым мен 2 қошыма салығын жыл сайын алып отыруына рұқсат берген болатын [18, 44-45-пп].
1844 жылғы ереженің 84-ші тармағында «түтін салығы дистанция бастықтары және ауыл бастықтарымен жиналады және белгіленген тәртіппен комиссияға жеткізіледі»-деп жазылған. Салықты жинаудың уақыты келген кезде патша әкімшілігі ауыл старшындарына «басылған бланктык квитанциялар» берді. Квитанциялар орыс және қазақ тілдерінде жазылды. Оған комиссияның мөрі басылып, бір кеңесшінің қолы қойылатын болды. Әдетте, бұл квитанцияны старшындар салық төлеген төлеушіге беретін, сосын оны «есеп кітапшасына» жазып қоятын. Ереженің 87-ші тармағында «дистанция және ауыл бастықтары салық төлеушілерге берілетін квитанцияларға: төлеушінің руын, бөлімін, оның аты жөнін, тура төлеген суммасын және төлеген мерзімін жазып қоюы керек»-деп көрсетілді. Егер ордалықтар квитанцияны жоғалтып алған болса, онда оны сол уақытта жергілікті старшынға хабарлауы керек еді, сосын старшын оны өзінің есеп кітапшасына белгілеп, оларға сол квитанцияның куәландырылған көшірмесін беретін. Патша әкімшілігі старшындарға берілетін барлық квитанцияларға нөмірлер қойып есеп жүргізеді, осы нөмірленген квитанциялар арқылы әрбір старшынның жинаған салығының мөлшерін анықтады. Жергілікті патша әкімшілігі ауыл старшындарына квитанцияларды беруден бұрын, олардың әрқайсының қоластындағы жалпы шаңырақ санын есептейтін болды, әрбір старшындықтың түтін санын есептегеннен кейін ғана оларға нөмірленген квитанциялар беріледі, осыдан кейін ғана ауыл старшындары қоластындағы халықтан салық жинауға кіріседі. 
Шекара маңындағы қазақтар түтін салығын өздерінің ру старшындарына төлейтін, ал дала қазақтарынан түтін салығын арнайы облыстық басқармамен тағайындалған салық жинаушылар жинайтын, негізінен бұл салық жинаушылар старшындардың арасынан тағайындалатын болды. Мысалы, 1866 жылы дала маңы қазақтарынан салықты жинау үшін батыс бөліктен-8 старшын, орта бөліктен–22 старшын, ал шығыс бөліктен–29 старшын тағайындалған еді.
Жергілікті старшындар қоластындағы жұрттан салықты жинауды аяқтағаннан кейін, жиналған салықтың (зекет пен соғым) мөлшерін өзі бағынатын рубасшыға тапсырады. Мысалы, 1848 жылы 23 мамырда Ноғай руының старшыны Саламат Исекенов өзінің рубасшысы би Шомбал Ниязовқа 4240 рубль 2 тиын ақшаны өткізген болатын. Мысалы, Каспий теңізінің төңірегінде көшіп жүрген рулардың басшысы Қарауылқожа Бабажановқа 1849 жылы Беріш руының Жамғұршы бөлімінің старшыны Досмұхамед Құсуақов 1848 жылғы бір соғым үшін 40 рубль ақша, сол бөлімнің старшыны Қаражігіт Құнақаев бір соғым үшін 40 рубль ақша өткізген еді. Қызылқұрт руының басшысы өзіне қарасты Темір бөлімінің старшыны Тілеген Әбіловтен үш соғым және Жалымбет бөлімінің старшыны Қозбай Құдайбергеновтен бір соғым үшін 40 рубль жиналған салықтың ақшасын алды. Рубасшы старшынның өткізген салықтың ақшасын қабылдағаннан кейін, сол старшынға қолхат деп аталатын құжат қағазын берді. Мысалы, 1856 жылы 5 қаңтар айында 2-ші теңіз округінің басшысы хорунжий М. Бекмұхамбетов 1858 жылы старшын Идіріс Шолтыровтан зекет салығын 125 рубль 82 тиын күміс ақшаны толық алғандығы туралы қолхат береді. 1857 жылы сұлтан Жанхан Өтебалиев та старшын Есбол Жүзбаевтан 1857 жылғы зекеттен 573 рубль 7 тиын күміс ақшаны алғандығы туралы қолхат берген [19, 84-85-110-пп]. Старшындардың рубасшыларға, округ басшыларына және басқа да жоғары тұрған лауазымды адамдарға салықты өткізу кезінде алған қолхаттары, кейін кеңестің есеп кітапшаларын тексеру барысында көрсетілетін. 

Салық жинау кезінде жергілікті халық мемлекеттік салықты жинауға келген старшындарға қарсылық көрсетіп өз ауылдарынан қуып, тіпті соққыға алатын кездері де болды. Мысалы, 1847 жылы 14 шілде айында 4-ші дистанцияның бастығы хорунжий сұлтан Жанмұхамед Тұққұжин мен старшын Тұрлан Асауовтың шекаралық комиссияға берген рапортында: «біз Алаша және Масқар руларының Бұлдырыт және Қалдағайын өзендерінің бойында қоныстанған ауылдарға барып түтін салығын жинауды бастадық. Сол кезде Көкөзек жерінде көшіп жүрген Таз руының басшысы Самайқожа Ханқожин және старшындар Жақып Түлеков, Үлек Жабаев бізге келіп 368 түтіннен жиналған ақшаны әкеліп берді, сосын бізді Ұйыл өзенінің бойында орналасқан ауылына баруды сұрады. Бірақ, біз ол жерге келген кезде Таз руының Құлтай Ақбалықов, Өтеп Ақтұшаев және Ермек Етбалықовтың басқаруымен 300-ге жуық қаруланған адамдары бізге салықтың ақшасын төлеуден бастартты, онымен қоса олар бізге шабуыл жасап Ханқожинді өлтірді, ал старшын Үлек Жабаевты найзамен жарақаттады және 468 түтіннен жиналған ақшамызды және мүлкімізді тартып алып, өздері қашып кетті» [20, 13-п]-деп хабарлады. 
Егер жергілікті халық белгіленген мемлекеттік салықты төлеуде қарсылық көрсететін болса, онда ол жерлерге жазалау отрядтары жіберілді, салық төлеуге қарсылық көрсетушілерді қамауға алып, одан кейін олардың мал–мүліктері күшпен тартып алынды.
Жергілікті старшындар қазынадан тұрақты жалақы алмады. Егер старшын өзіне жүктелген міндеттерін ынта-ықыласымен орындайтын болса, онда патша әкімшілігі оларды түрлі деңгейдегі сыйлықтармен марапаттады. Бұл жөнінде 1847 жылы 23 қаңтар айында Орынбор шекаралық комиссия төрағасы генерал майор Ладыженскидің сыртқы істер министрлігінің басшысына жазған хатында: «шекаралық комиссия өз жағынан әрқашанда қазақ басшыларын ынталандыруды қажет деп таниды, әсіресе сенімді және адал адамдарды қызметке тарту үшін осы жүргізілетін шаралар дұрыс. Бірақ менің ойымша ақша түрімен марапаттау бұл мақсат үшін әсіресе бөлімді басқарушы ордалықтар үшін әбден қанағаттанатындай тәсіл бола алмайды. Оның себебі біріншіден–медаль ол жақта ақшаның маңызына қарағанда шынайылықты білдіреді; екіншіден ордалықтар ақшалай берілетін сыйлықты қызметке төленетін төлем ретінде санайды. Жалпы айтқанда, қазақтар біздің ақшалай берілетін сыйлығымызға олардың болашақта тәуелділікке түсудің бірден-бір көзі деп түсінеді. Сондықтан да қазақтардың қызмет иелеріне ақшалай сыйлықтың орнына әскери шендерді марапаттауға әбден болады, бұл шара қазақ басшыларын қызметке тартуға айтарлықтай сенімді тәсіл болатын еді. Осы істелетін шаралар үкіметке сәйкес көзқарастағы, сондай-ақ олар өздерінің міндеттеріне ынтамен қарауға ұмтылатынына сенемін»-деп көрсетті.
Қазақ қоғамындағы ең өзекті мәселелердің бірі–жер мәселесі еді, жер көшпелі өмір кешкен халықтар үшін ауадай қажет еді, өйткені көшпелілер қыста-қыстауға, көктемде-көктеуге жазда-жайлауға, күзде-күздеуге шығып тұратын болған. Осы мезгіл аралығында олар бірталай кеңістікті шарлап қоныстарын табиғат талабына сай өзгертіп тұруға дағдыланған. Әрбір ауыл старшыны өзінің билігіндегі ауылдың төрт мезгілдегі көшіп-қону бағыттарын анықтап отыруды және ондағы әр отбасының киіз үйлерін тігіп шаруашылықтарын жүргізу үшін орналасатын кеңістігін белгілеп, реттеп отыруға міндетті болды. Сібір ведомоствасына қарасты әрбір ауыл старшыны округтік приказдан 30 және 130 верстік қашықтықта көшіп жүрді. Мысалы, 1824 жылы Қарқаралы округіне кіретін болыстар туралы ведомосте Қара Айтымбет болыстығының ауыл старшындары: Алакүшік Бұданов, Тілеуке Дулатов, Қасқа Сенкебаев, Темір Өміров, Қорғанбай Байтоқов, Шерін Кейкін, Ұпқа Қоспесов және Естемес Киікбаев қыс мезгілінде: барлығы 713 түтінмен Қарқаралы округтік приказдан 30-120 верстік қашықтықтағы мына жерлерде: Қадыр Үлгелді, Серектас, Шеуте Тұзасшы, батыс жақта-Арқалық, Қарағаш, Құшмұрын, Кішібай, Қарақойтас, Тілеутан, Тай, батыс жағында-Қонырқұлжа, Қоныртөбе, Керегетас, Қонысбай-Қотантау, Талды өзенінен Сарыбұлақ, Беркүтті, Айнабұлақ, Ақкөл, Құзжамін, Кекдеран, Қызылтас Құйын, Қазанғап өзенінің құйылысына дейін, Дәуіт қыстаудың жан-жағы, Ақырғыт қыстаудың жан-жағы, Жарбаш тау, батысындағы жартысы Қарашет, Жібінжұрт және одан Теңдік өзеніне дейін, Ізбасар өлкесі, Аланшын қыстаудың жан-жағы мен Тендік, Байғота және Мамбетей көшіп жүрді. Олардың жаздық жайлаулары: қыстаудан батысқа қарай Талды, өзенінен Қара сор көлі арқылы, Үшқатын, Жұсалы, Белағаш, жерлері, Жарлы өзені, Кіші Нұра бойымен Кіші өзенге жететін және оның екі жағынан Жамантас, Қосағаш, Ақтас, Шеген, Ботағар, Сұңқарқы жеріне дейін еді. Оның айналасы Қарқаралы приказынан 25 верстік қашықтықта жатты, ал жағаның оң жағы Соқыр Соран, Көпөзен, Шерубай, Тектұрас, Өртеншіл, Наршонам және басқа жерлер кірді [21, 30-30 арт, 31-пп].
Старшындар өздерінің ауылдарымен белгіленген жерлерде көшіп жүрді және оны бұзбай тұрақты пайдаланып жүруге тырысты. Мысалы, 1834 жылғы мәлімет бойынша Ішкі Орданың мына старшындары өздерінің қоластындағы шаңырақпен анықталған жерлерде қыстық және жаздық көш мезгілдерін өткізді. Байбақты руының жарлық старшыны Малдыбай Кененов өзіне қарасты 123 шаңырағымен–Соқықтөбе, Ұланлы, Шалшақом, Жарма, Жартөбе, Қызылшалы, Көлденең, Ақтөбе, Женешке, Бөрбай, Көлдеу және Өрелі деп аталатын он екі дөңесті жерлерде көшіп жүрді. Алаша руының жарлық старшыны Шұра Байғонақов қоластындағы 73 түтінімен – Зой және Өріс деп аталған екі дөңесті жерлерде көшіп отырды. Қызылқұрт руының жарлық старшыны Жантөре Жамбылов–Қызылжар, Ақтөбе, Бозой және Айболсын деп аталған төрт  тау адырларында–44 түтінімен көшіп жүрді. Адай руының жарлық старшыны Байса Кентүғаев барлығы 35 шаңырағымен–Үлкен Камшап, Кіші Камшап және Қызынбұрын деп аталған үш дөңесті жерлерде мезгілдік көштерін жүргізді. Беріш руының жарлық старшыны Бекбай Дүйсенбаев 36 түтіннен тұратын ауылымен–Ойбайық, Қожала, Жақсытөбе, Шуақбай, Ұзын, Ұзынқара, Қашума деп аталған жеті тау адырларында көшіп жүрді. Кете руының жарлық старшыны Бос Боздақов болса билігіндегі 129 түтінімен он үш дөңесті жерлерде-Ұшжарма, Ботақан, Жалманбет, Көлденен, Ақпиба, Аукен, Құрманбай, Шұйло, Ежтек, Ақзоба, Ұзынқұш, Бұрлы деп аталатын жерлерде мезгілдік көштерін өткізді [22, 94-п].  

Әрбір әкімшілік бірліктің басшылығына ережеде көрсетілген (округті-аға сұлтан, болысты-болыс басшысы, ауылды-старшын) қызмет иелері заңмен анықталып, олардың әрқайсының атқаратын қызметтік міндеттері белгіленді. Негізінен, аталған әрбір әкімшілік басқарманың басшылығында тұрған лауазымды қызмет иелерінің әлеуметтік мәртебелері әртүрлі болғанымен, олардың атқаратын міндеттері бірдей болды. Ол жөнінде профессор Б.С. Сүлейменов былай деп жазады: «Аппараттың барлық буындары, әскери-саяси және полицейлік функциямен бөлінген жоғары отаршыл әкімшілікпен қатаң бақыланды». 
1822 жылғы қабылданған ереженің 114-ші тармағында ауыл старшындары өзіне қарасты ауылда тыныштық пен тәртіпті сақтауға» міндетті делінген. Демек, осы баптан біз ауыл старшындарына қоластындағы халықты қадағалап отыру міндеті жүктелгенін білдік. Тарихшы М.П. Вяткиннің сөзімен айтсақ: «аға сұлтан және болыс сұлтандары, сондай-ақ ауыл старшындары полицейлік, әкімшілік биліктің өкілдері болып табылды». Әкімшілік ауылдың басқармасы полицейлік-қадағалау органы ретінде қызмет етті. Сөзіміз дәлелді болу үшін мұрағат қорларындағы деректерге жүгінсек. Мысалы, 1859 жылы Ішкі орданы басқарып отырған Уақытша кеңес Төленгіт руының Таңсұрқұл бөліміне Төлебай Доспантаевты старшын қызметіне бекіткеннен кейін, төмендегідей қызметтік міндеттерімен таныстырды: «Уақытша кеңес сізге шұғыл түрде осы қызметті орындауға кірісіп қоластыңыздағы халықтың тыныштығы мен тәртібін қадағалап отыруды және дауласушыларды табыстыруды, аса маңызды дегендерді рубасшыларға хабарлап отыруды, осы берілген міндеттерді сіз бұлжытпай орындауыңыз керек»-делінген.

1832 жылы Орынбор шекара комиссиясының төрағасы Генстің жергілікті старшындарға арнап дайындаған инструкциясында полицейлік-қадағалау міндеті нақтыланып берілді, онда старшындарға мына мағынадағы міндеттерді орындап отыру жүктелді: егер сіздің қадағалауыңызға және басқаруыңызға қарасты көшушілердің ішінде біреу-міреу қандай да бір себеппен сізге бағынғысы келмесе, онда сіз ол адамды қарамағыныздан шығарып, өзініздің басқаруыңызға бекітіліп берілген жерден аластатып, оның өзіне басқа бастықпен мекендеу орнын таңдауды ұсыныңыз; сіздің қадағалауыңыздағы ордалықтардың арасында біреу-міреудің қоныстанбауы қажет, сіздің хабарлауыңсыз және келісіміңсіз уақытша жүруіне де жол бермеңіз; сіздің ауылыңызға қосылған ордалықтардың ниеті жақсы және мүмкіндігінше сізге жақсы жағынан көрінген адамдар болғанымен, оларды қадағалауынызды тоқтатпаңыз.
Жергілікті старшындар ұрлыққа қатысы бар адамдарды тергеу кезінде оның кінәлі екенін айқындаса, қылмысына қарай жазасын тағайындады, әрбір жасалған қылмыстың өз жазасы белгіленді. Старшындар қоластындағы жұрттың тыныштығымен тәртібінің сақталуын қамтамассыз етуі үшін жазаның әр түрін қолданып отырды, кейбір қылмыскерлердің жазасын дүре соғу арқылы орындаса, ал басқа ауыр қылмыс жасағандар бірден жақын маңдағы бекіністің ішіндегі түрмелерге жіберілді.
Ауыл старшындары құзырындағы ауылдарында ұрлықты түпкілікті жою мақсатында тиімді шараларды қолданып, оның жүзеге асуын қадағалады. Мысалы, старшын С. Байқадамов өзінің ауылындағы ұрлықты тоқтату үшін мынандай түзету шараларын енгізді. Осы шара бойынша ұрлықпен айналысатын адамдар ауылдағы құрметті ақсақалдардың кепіліне толық түзелгенше берілді, егер де осы келісім бұзылса, онда екі жақта жазаланды. №8-ші старшындықтың старшыны С. Байқадамов өзіне қарасты ауылында жүргізілген түзету шаралары туралы Уақытша кеңеске былай деп хабарлайды: «Торғын бөлігінің көмекшісі Атаниязов біздің ауылға келіп, мен арқылы ауыл ақсақалдарын жинады, сосын олар бірауыздан ұрлықпен айналысқан 16 адамның үкімін шығарды, ол бойынша олардың әрбірін екі сенімді ауыл ақсақалдарына бекітілген жазылыммен кепілге алынады, егер бұл жазылымды бұзса онда ұрыларды және кепілге алушылар жазаға тартылады. Ұрыларды 80 соққыға, ал кепілге алушыны 30 соққыға алады» [23, 3-4-пп].

«Старшындардың қоғамдық-саяси қызметі» деп аталатын үшінші тарауда жергілікті старшындардың патша өкіметінің өлкедегі жүргізген саяси-әскери іс шараларына, зерттеу экспедицияларына қатысуы және ұлт-азаттық қозғалыстарға тартылуы қарастырылады.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                            
1820 жылдан бастап патша өкіметі Орта жүз жерінде жаңа әкімшілік басқару жүйесін енгізуді жоспарлады. Аталған жоспарды жүзеге асыру үшін ауылдарға шекаралық әкімшіліктен шенеуніктер бірінен соң бірі келе бастады, олар жергілікті халыққа жаңа жүйені қабылдау қажеттілігін ұғындыру мақсатында үгіттеу жұмыстарын жүргізді. Бірақ, патша үкіметі жергілікті билік өкілдерінің пікірімен санаспай, бұл реформаны енгізуде қиындықтар болатынын жақсы түсінген еді, сондықтан да патша үкіметі қоғамдағы ықпалды және беделді сұлтандар, билер және старшындардың көмегіне сүйенуге мәжбүр болды, ең алдымен оларды өздерінің жағына жақындатып алу үшін түрлі сыйлықтармен марапаттады, осындай тәсілді пайдалану арқылы үкімет өз дегеніне жете алатынына әбден сенімді болды. Бірақ жергілікті билік өкілдерінің барлығы дерлік бұл жаңа жүйенің құрылуына келісімдерін бермеді, сондықтан да округітерді құрудың алғашқы кезеңінде аздап қиындықтар болды. Дегенмен кейбір сұлтандар, старшындар, билер ордада жаңа басқару құрылымдарын құруға келісімдерін берді, соның арқасында өлкеде округтер бірінен соң бірі ашыла бастады. 

Жергілікті ру билеушілер жаңа құрылымды қабылдауға ерікті түрде тілектерін білдірді және бұған әртүрлі жағдайлардың мән-жәйі әсер еткен еді. Біріншіден, өзара тартыс пен барымтадан құтылуға ұмтылу, екіншіден жергілікті ру билеушілердің белгілі бір бөлігі патша үкіметіне сүйене отырып, ордадағы билікті өз қолдарына шоғырландыру болды. Осындай мақсатпен кейбір сұлтандар, старшындар және билер патшаның өлкедегі саяси іс-шараларына қатысуға ниеттерін білдірді. 

Аманқарағай округін ұйымдастыруға старшындар тобыда белсене ат салысты, әсіресе олардың ішіндегі мына старшындар Жазы Жанов, Тілеп Байкүшіков және Есеней Естемесов ерекше көрсеткен қызметтерімен танылды. 1834 жылы 15 наурызда Аманқарағай шекаралық әскери отрядының бастығы есаул Шбабскийдің Омбы облыстық бастығы генерал лейтенант Де Сант Лоренге берген рапортында: «Арғын руының старшыны поручик Жазы Жанов, Жансары Уақ болысының старшыны Тілеп Байкүшіков және Сыбан Керей болысының старшыны Есеней Естемесов осы округті құруға алғашқылардың бірі болып ұсыныс білдірген еді, сондай-ақ олар өздерінің қоластындағы халыққа да осы округтің құрамына кірудің маңызды екендігін көрсетті. Олардың осындай патшалық Ресей үкіметіне адал және сенімді қызметі айырықша ескеруді қажет етеді»-деп жазады. Расында жоғарыда есімдері аталған старшындар Аманқарағай округін ұйымдастыруға ерекше жәрдемдескендігі байқалды. Мысалы, 1830 жылы старшын Тілеп Байкүшіков жаңадан құрылып жатқан округтің құрамына 500 түтінді әкеп қосқан болатын және бәрінен бұрын патшалық Ресейдің қоластына кіру туралы антты қабылдады. Сондай-ақ, старшын Есеней Естемесовте 1830 жылы 500-ге жуық түтінді округтің құрамына әкеп қосты, ал Арғын руының беделді старшыны Жазы Жанов болса, 1830 жылы жаңадан құрылып жатқан округке 1000 шаңырақты әкеп қосты [24, 158-160-пп]. 

Баянауыл округін ашу кезінде оның құрамына кіретін рулардың ықпалды старшындары өздерінің іс-әрекеттерімен сол округтің маңында көшіп жүрген қазақтарды жұмылдыруға ат салысты. Әсіресе, Төртүғұл руының старшыны Бостай Тұрсынбаев округтің ашылуы кезінде өзінің насихатымен Бұхара мен Қоқан жерлеріне көшуге бұлтарған қазақтарды тоқтатуға және оларды көндіруге үлгерді. Сол үшін оны капитан шенімен және медалға лайықты деп ұсынды. 

Аягөз округін ұйымдастыру барысында ауыл старшындары Итемген Сейтенов, Есергеп Дүйсенов, Танас Төлемісов, Телеміс Базаров, Жансара Құдайқұлов, Ноғайқожа Жансейітов, Желбағай Балапанов, Едіге Шенқұзев, Байғұл Дарабаев, Бекқожа Жүсіпбеков белсене қатысты. Әсіресе, Матай болысының старшыны Бекқожа Жүсінбаев Қытай шегінен 100-ге жуық ауылды Аягөз округіне қайтарды.
Қазақ старшындары патшаның әскери жорықтарын жарақтандыруына ат салысуымен қатар, патша әскерлері сапында болып шайқастарға қатысты. Жергілікті старшындар патша әскерлері сапында осы аймақта басталған жорықтың әуелгі кезеңінен бастап көршілес елдердің жорықтарына дейін қатысты. Аймақтағы әскери барлау жұмыстарына старшындар ерекше ат салысты. Әсіресе, олар қажетті және пайдалы мәліметтерді жинаумен айналысып, жолнұсқаушы қызметін де атқарды. Мысалы, Сырдария алқабында болып жатқан ахуал туралы мәліметтерді жеткізгені үшін 1853 жылы наурызда Шекті руы Тілеу бөлімінің старшыны Күзенбай Ескенин Орынбор және Самар генерал губернаторының рұқсатымен 50 руб және мәуіт шапанмен марапатталды.
Қазақ жеріне көршілес жатқан қоқанның Пішпек және Тоқмақ бекіністері де патша әскерінің шабылуына ұшырады. 1860 жылы патша әскерінің қоқандықтарға қарсы белсенді соғыс қимылдары басталды. Жақсы қаруланған патша әскері 26 тамызда полковник Циммерманның басшылығымен Тоқмақ бекінісіне, 4 қыркүйекте Пішпекке шабуыл жасайды. Осы жорыққа Албан руы Айт бөлімінің старшыны Кенжебек Абақов өз ынтасымен әскерді көлікпен қамтамассыз етті. Құрман бөлімінің старшыны Саурық Түменбаев әскер жанында болды және барлау жүргізіп, нақты мәліметтерді жеткізумен, сондай-ақ шабуылға қатысып өзінің батылдығымен көрінді. Сол үшін 3-ші дәрежелі құрмет шапанымен марапатталды. Жалайыр руы Балғалы бөлімінің старшыны прапорщик Бөлек Тасбаев түнгі жорық жұмыстарына қатысты, сол үшін оған мақтау қағазы берілді, Қызылбөрік бөлімінің старшыны прапорщик Атамқұл Байтекин де әскерге көмек бергені үшін оған подпоручик әскери шені берілді [25, 4-8-пп]. 

Әскери барлау жұмыстары аяқталғаннан кейін, тиісті мәліметтермен қамтамассыз етілген әскерлер жорыққа шығуға жарақтандырылды. 1853 жылы генерал Перовский бастаған қарулы әскер қоқандықтардың Ақмешіт бекінісін жаулап алуға шығады, олармен бірге жергілікті старшындар да болды. Бұл жорықта көрсеткен батылдығы үшін қазақ старшыны Жалбыр Бүрібаев күміс медалмен, старшын Сарыбай Бектемісов 10 руб күміс ақшамен марапатталады. Сондай-ақ Қоқан әскеріне қарсы күрес жүргізген және патша әскеріне түрлі көмек көрсеткен жергілікті старшын Қысық Жұндыбаев–сырты алтын оқалы мәуіт шапанмен, Табын руы Қожамберді бөлімінің старшыны Баймұхамед Масқаров–күміс медалмен, осы рудың старшыны Бермұхамед Ақтанов–хорунжий шенімен, Жағалбайлы руының старшыны Байсау Маймақов–алтын жүзікпен, Табын руы Қызылқұрт бөлімінің старшыны-Есмұхамед Берлінбаев–алтын жүзікпен, Шөмекей руының старшыны Абен Малғарин–мәуіт шапанмен, Төртқара руының старшыны Жаныс Сығаев–тостағанмен марапатталды.
     1835 жылы тамыз айында қазақ даласына тау инженері майор Созидің басқаруымен зерттеу экспедициясы келеді, бұл экспедицияға жергілікті старшын Аман Таубаев көмегін көрсетеді. Геологиялық зерттеулерден кейін Елек қорғаныс бекінісінің коменданты полковник Попловский Орынбор шекаралық комиссияға жіберген рапортында: «Өткен 1835 жылы тамыз айында мен тау инженері майор Созимен бірге қазақ даласындағы жердегі көмірді және басқада пайдалы минеаралдарды зерттеу үшін жіберілдім. Бізбен бірге сол жерлерді көрсетуге және басқада қажетті жұмыстарға болысу үшін старшын Аман Таубаевпен қазақ Қойшығұл Қалдыбаев барды. Олар бізбен бірге болған уақыт аралығында өздерінің ынталарымен және сенімділіктерімен олардан талап етілген барлық көмектерін аямады. Бұлардың көрсеткен жақсы қызметін өлкеден қайтқан кезде майор Созидің өзі куәландырды және олардың еңбектерін жақсы жағынан мақұлдады. Сондықтанда старшын Таубаев пен Қалдыбаевқа қандайда бір награда беруді комиссияға ұсынамын»-деп жазды. 

     1836 жылы қазақ даласына топографиялық экспедиция жұмысы бойынша подпоручик Иванов Верхнеуральск қаласына қарама-қарсы Осипов және Липов шебінің әскерінен Магнитный бекінісінің арасында Жабын Қарашай жерлерінде топографиялық түсірілім жұмыстарын жүргізді. Осы экспедиция жұмысына аудармашы, жолбастаушы және сақшылық қызметтерін қазақ старшыны Қаламбай Еркебаев атқарды. Орынбор шекаралық комиссияға жазылған рапортта: «Орта бөліктің старшыны Қаламбай Еркебаев 1836 жылы екі жарым ай бойы топографтар корпусының подпоручигі Ивановтың қазақ даласындағы түсірілім жұмыстарын жүргізу кезінде аудармашы қызметін атқарды, осы қызметі үшін патша әкімшілігі оны «бес кез шұға шапан және оның тысына он кез оқамен» марапаттады [26, 1-8-пп].
     1857 жылдың шілде айының соңында Орынбор қаласынан қазақ даласына магистр Северцевтің ғылыми зерттеу экспедициясы шығуға жабдықталады, бұл экспедицияны көлікпен және жолбастаушылармен қамтамасссыз ету үшін Орынбор губернаторы Катенин комиссияға мынандай нұсқау береді: «осы айдың соңында Орынбор қаласынан қазақ даласына ерекше тапсырмалармен айналысатын шенеунік магистр Северцовтың басшылығымен шығатын ғылыми зерттеу экспедициясының азық-түлік және басқада жүктерін тасу үшін 47-түйе қажет. Шекаралық комиссияға шұғыл түрде 25 шілдеде Орынбор қаласына 8-қосалқы және 5-жүк тасушы түйелерді жинау туралы нұсқау беріңіз, сонымен қатар комиссия Орал даласынан Орта және Батыс бөліктерінен әсіресе Эмбі және Үстүрт өзендерінің бойындағы жерлермен өте жақсы таныс екі тәжірибелі жолнұсқаушыны тағайындауды қолға алыңыз». Сөйтіп экспедицияны Орта бөліктің Тама руы Кенжебай бөлімінің старшыны Қасым Асаев және Шекті руы Жиней бөлімінің старшыны Есенгелді Сабанов–Эмбіге және басқада жерлердің жолдарын жақсы білгендіктен жолбастаушылары болды және жүк тасушы түйелерді басқару үшін Шекті руы Шүрен бөлімінің старшыны Жұмабек Кенжеалинді аға басқарушы етіп тағайындайды. Жалпы он  дистанцияның құрамындағы–Табын, Тама, Қызылқұрт, Шекті, Кердары, Уақ руларынан экспедицияға 55-адам қатысты.
ХIХ ғасырдың 20-60 жылдар аралығында қазақ жеріндегі патша өкіметінің отаршылдық саясатына қарсы бағытталған бірнеше ірі көтерілістер болды. Атап айтсақ: сұлтан Кенесары Қасымұлы, Кіші жүздің Жетіру руының Табын елінің бас старшыны Жоламан Тіленшіұлы, Беріш руы Жайық бөлімінің жарлық старшындары Исатай Тайманұлы мен Махамбет Өтемісұлы, Шекті руы Қабақ елінің старшыны Есет Көтібарұлы, кішкене Шекті руының старшыны Жанқожа Нұрмұхамедұлы. Бұл көтерілістердің барлығына дерлік старшындар белсене қатысты, сондай-ақ олар осы көтерілістерге жетекшілік етті. 
Қорытынды бөлімінде зерттеу жұмысының негізгі нәтижелері айқындалып, тұжырымдары нақтыланды. ХІХ ғасырдың 20-шы жылдары патша үкіметі қазақ қоғамына енгізетін саяси реформалардың жобасын дайындады, онда старшындар институтын өздерінің отаршылдық саясаттарын жүзеге асыратын тұрақты билік институты ретінде айналдырды. Енгізілген реформаның өзгешілігі старшындар институтының қызметтік-өкілеттіктерін кеңейтіп, қоғамдық өмірдегі олардың рөлдерін күшейту болып табылды. Осы кезеңнен бастап старшындар институтының қызметіне іргелі өзгерістер енгізілді. 1822 жылғы ереже үміткерлерді старшын қызметіне сайлау жолымен келуді орнатты. Сонымен қатар старшындық қызметке қазақтың ру ақсүйек өкілдері марапаттау және мұрагерлік дәстүрмен келу секілді мүмкіндіктерге ие болған еді. Патша өкіметі қазақ қоғамындағы дәстүрлі басқару жүйесін әлсірету мақсатында старшындар институтын ресми қызмет тобы ретінде құрды. Нәтижесінде олар жергілікті әкімшілік басқару аппаратында төмеңгі буынды құрап, сатылы басқару жүйесінде кіші қызмет иелері ретінде саналды. Қазақ қоғамындағы старшындар үстем тап өкілдерінің ішіндегі айтарлықтай ең көп әлеуметтік топ болып саналды. Осылайша қазақ старшындары өздерінің қолдарына қоғамдағы саяси билікті шоғырландыра отырып, қоғам алдында өздерін жаңа әлеуметтік топ ретінде танытты.

РАХИМКУЛОВ ДАУТХАН АЙТЖАНОВИЧ
История института старшин в Казахстане

(20-60 гг. ХІХ в.)

РЕЗЮМЕ
автореферата диссертации на соискание ученой степени кандидата исторических наук

07.00. 02 – Отечественная история (История Республики Казахстан)

      Актуальность темы исследования. Казахские старшины особые личности своего времени. Институт старшин играл существенную роль в общественно-политической жизни казахского общества и составлял важнейшее связующее звено во взаимоотношениях имперской политики и традиционных структур. 


  В казахском обществе расматриваемого периода институт старшин являлся одним из основных политико-управленческих институтов. При его посредстве осуществлялись административно-хозяйственные, надзорные и регулируюшие функции. 

      Огромное влияние и мощь старшинских групп в значительной степени определялись их ролью при организации перекочевок, решении междоусобных конфликтов,  умением защищать перед другим социумом намерения, интересы, потребности своего социума.  Казахские старшины, осуществлявшие социально-регулирующие функции во всех звеньях кочевых общин представляли собой  наиболее многочисленную и весьма  влиятельную  социально-политическую группу. При этом казахские старшины составили низовое звено в имперском административно-управленческом аппарате, где им была отведена роль младших должностных лиц. 


  Из сказанного следует, что анализ исторического процесса преобразования института старшин необходим в ракурсе исследования казахского общества в имперский период. Все это определяет актуальность темы, а именно в 20-60-е гг. ХІХ века. 

     Цели и задачи исследования:
- анализ и характеристика политики царской России при реорганизации института старшин в казахском обществе 20 гг. ХІХ в.;

- определение функциональных обязанностей старшин в системе местного управления;

- исследование социально-имущественной дифференциации института старшин в разных регионах Казахстана; 

- раскрытие роли старшин в организации кочевок и определении   маршрутов кочевания казахских общин.
     Научная новизна исследовательской работы заключается в том, что это первое специальное и комплексное исследование проблемы института старшин в казахском обществе 20-60 гг. ХІХ в.

- проанализованы этапы формирования института старшин в колониальный период царской России; 
- проведен анализ выборной системы старшин в местные органы власти в разных регионах Казахстана, где выявлена старшинская прослойка, которая превратила данную должность в наследственную;

-  обоснован социальный состав казахских старшин; 

- анализируется административно-хозяйственная деятельность института старшин, и, в частности, вопросы кочевания, сборы налогов, надзорная функция;

- освещена общественная  и политическая деятельность казахских старшин в 20-60 гг. ХІХ в;
- уточняются количественный состав и персоналии должностных лиц- старшин;

-освещено значение старшин в организации национально-освободительного движения; 

-   рассмотрены привилегии института старшин в казахском обществе.
   Основные положения, выносимые на защиту:
- в процессе реализации колониальной политики царская администрация возрождает институт старшин как важный социально-политический механизм;

- существовали исключительные особенности в процедуре формирования института старшин;

- казахские старшины составляли низовое звено в местном административно-управленческом аппарате и в ступеньчатой системе управления считались младшими должностными лицами;

- с целью ослабления традиционной системы управления в казахском обществе царская власть формирует институт старшин в официальное служилое сословие;

- в казахском социуме старшины  представляли наиболее многочисленную прослойку среди господствующих классов и весьма  влиятельную  социальную группу;

- царская администрация всемерно поощряла административно-хозяйственную и частично общественно-политическую деятельность, в целях консолидации колониальной системы;

- казахская родовая знать обладала возможностью получать должности старшин выборным, награжденным, наследственным путями;                                                        

- царская администрация контролировала старшин  при сборе налогов и установила их подотчетность.



  
     Структура диссертации

     Диссертация состоит из введения, трех глав,  девяти частей, заключения, списка использованной литературы.
RAKHIMKULOV DAUTKHAN AITZHANOVICH
The history of the Kazakh Seniority Institution
(20-60 years, XIX century)

SUMMARY

Of the abstract for the competition of the scientific degree of candidate of historical sciences
07.00.02 – Domestic history (History of the Republic of Kazakhstan)
    The actuality of the research. The Kazakh Seniorities were very special individuals at that time. The Kazakh Seniority Institution played the significant role in the social-political of the Kazakh society. They were the main and connecting chain in the management system and local bodies. Therefore the Kazakh Seniority Institution in the Kazakh society existed as the long life management institution.

     The Kazakh Seniority Institution in the Kazakh society is the main political-management institution. They carried out the administrative, controlling and regulating responsibilities (tasks) in the socium. 

     The huge influence and power of the Seniority group depends on the seasonal movement organization, the solution of the interpersonal conflicts, the ability to stand up for wants and needs, interests of its own socium etc.They also were the most powerful, numerous stratum (layer) among other ruling classes and  very significant social groups. The Kazakh Seniorities were the junior chain in the administrative-management organs. Therefore the seniorities were considered in the management hierarchy system as the junior administrative staff.

    The understanding of the historical processes of the Seniorities transformation (reorganization) and its essence is needed in the Kazakh society transformation and imperial period. The new historical approach in the Kazakh society transformation 

in the early 20-s of XIX century defines the actuality of the given topic.

    The aim and the tasks of the research  

· research and characteristics of the tsar’s Russia about reorganization of the  Kazakh Seniority Institution in the Kazakh society in the early 20-s of XIX century;

· defining of the direct functional duties of the Seniorities in the local management system;

· analysis on the basis of the archives’ source  the social-differentiation of the  Kazakh Seniority Institution in different regions of Kazakhstan;

· to justify on the basis of the new historical sources the role of the Seniorities in defining of the nomadic existence in the Kazakh socium.

The scientific novelty of the research is in the fact that this is the first special research problem of the Kazakh Seniority Institution in the Kazakh society in the early 20-s of XIX century.

    - the history the Kazakh Seniority Institution in the Kazakh society that appeared in the colonial period of the , also t tsar’s Russia was analysed;

· system of the election of the Kazakh Seniorities in different regions of                                                Kazakhstan , it was pointed out the heritance of the officials;

· the social compound of the Kazakh Seniorities was justified;

· he administrative-economical activity of the Kazakh Seniority Institution especially nomadic existence routes problems, tax problems, controlling functions;

· on the basis of the archives’ source it was published the social-political activity of the Kazakh Seniority in the early 20-s of XIX century;
· the quantity compound and the family list of the officials (public                                      servants)    was defined;

· the role of the Kazakh Seniorities in the organization of the national liberation movement was discussed;

· he privileges and the legal status of the Kazakh Seniority in the early 20-s of XIX century.
  The main positions that will be defended:

· in the process of the realization of the colonial politics the tsar’s;              

· administration founded the Kazakh Seniority Institution as a very             important social-political mechanism;

· the typical peculiarities in the formation procedure of the Kazakh      Seniority Institution  existed;

· the Kazakh Seniorities were the lowest chain in the local administrative-management bodies and  they were considered as the junior administrative staff;

· in order to lessen the traditional management system the tsar’s administration formed the institution of the Seniorities into the official status;

· in the Kazakh socium also the Kazakh Seniorities were the most powerful, numerous stratum (layer) among other ruling classes and  very significant social groups;

· the tsar’s administration controlled Kazakh Seniorities by collecting taxes and they set rules;

· system of the election of the Kazakh Seniorities in different regions of                                                Kazakhstan, it was pointed out the heritance of the officials.

  The structure of the dissertation:

  The dissertation consists of the introduction, three chapters, nine parts, conclusion and the list of the used sources.

